
Normurzayev Umid Xolmurzayevich

DSc, YSTBI Davlat soliq bosh inspektori

Annotatsiуa: O‘zbekistonda tadbirkorlik subyektlarining barqarorlik reytingini joriy etilishi soliq qonunchilik hujjatlariga kiri-
tilgan asosiy o‘zgarish va soliq imtiyozlari berish tartibini takomillashtirish ularga yangicha yondashuvlarni joriy etish orqali 
bozor xizmatlari hajmini oshirish, aholiga yangi ish o‘rinlarini yaratish imkoniyatlari kengaytirish muhum vazifalardan biri 
hisoblanadi. Shuningdek, 2023-yil 18-avgust kuni o‘tkazilgan Prezidentining tadbirkorlar bilan ochiq muloqoti doirasida 
belgilangan ustuvor vazifalar ijrosini ta’minlash, shuningdek, soliqlarni o‘z vaqtida to‘lab, qonunchilik talablariga amal 
qilgan holda faoliyat yuritayotgan tadbirkorlik subyektlariga yanada qulay shart-sharoitlar yaratish va ularni rag‘batlanti-
rish maqsadida tadbirkorlik subyektlarining barqarorlik reytingini joriy etilishi hamda soliq tizimida amalga oshirilayotgan 
ayrim muhim islohotlar o‘rganilib, xorij tajribasi, mamlakatimizda uni qo‘llash bo‘yicha ilmiy-amaliy xulosa va takliflar ishlab 
chiqilgan.

Kalit so‘zlar: barqarorlik reytingi, tadbirkorlik subyektlari, budjet siyosati, inqiroz, budjet, soliq ma’murchiligi, tadbirkorlik 
subyektlari, soliq hisoboti, soliq tushumlari, soliq imtiyozlari, soliq, soliq stavkasi, preferensiyalar.
Abstraсt: The introduction of the sustainability rating of economic entities in Uzbekistan is one of the important tasks 
of the main changes made to tax legislation and improving the procedure for granting tax benefits by introducing new 
approaches to them, increasing the volume of market services, expanding opportunities for creating new jobs for the pop-
ulation. Also, in order to ensure the implementation of the established priorities within the framework of the open dialogue 
between the President and entrepreneurs, held on August 18, 2023, as well as to create more favorable conditions for 
business entities operating in accordance with legal requirements by paying taxes on time, and to encourage them by 
introducing a sustainability rating of business entities.

Keу words: stability rating, business entities, fiscal policy, crisis, Budget, Tax administration, business entities, tax 
reporting, tax revenues, tax benefits, taxation, tax rate, preferences.
Аннотация: Внедрение рейтинга устойчивости хозяйствующих субъектов в Узбекистане является одной из важных 
задач основных изменений, внесенных в налоговое законодательство, и совершенствования процедуры предо-
ставления налоговых льгот путем внедрения новых подходов к ним, увеличения объема рыночных услуг, расши-
рения возможностей для создания новых рабочих мест для населения. Также, в целях обеспечения реализации 
установленных приоритетов в рамках открытого диалога президента с предпринимателями, состоявшегося 18 
августа 2023 года, а также создания более благоприятных условий для субъектов предпринимательства, осущест-
вляющих свою деятельность в соответствии с требованиями законодательства, путем своевременной уплаты 
налогов, и для поощряйте их, внедряя рейтинг устойчивости хозяйствующих субъектов.

Ключевые слова: рейтинг стабильности, хозяйствующие субъекты, бюджетная политика, кризис, Бюджет, Нало-
говое администрирование, хозяйствующие субъекты, налоговая отчетность, налоговые поступления, налоговые 
льготы, налогообложение, налоговая ставка, преференции.

K I R I S H
Mamlakatimiz iqtisodiyotining barqarorligini ta’minlashda iqtisodiy siyosatining eng muhim elementlaridan 

biri – soliq siyosatini yanada liberallashtirish, soliqqa tortish tartibini soddalashtirish, soliq yukini pasaytirish, 
xo‘jalik subyektlarining huquq va erkinliklarini himoya qilishni amalga oshirish hisoblanadi. Shuningdek, tad-
birkorlik subyektlarini davlat tomonidan qo‘llab-quvvatlash hamda ularga subsidiyalar, imtiyozlar va preferen-
siyalarni taqdim etish tartiblarini yanada takomillashtirish yuzasidan bir qancha ishlar amalga oshirilmoqda. 

Bundan tashqari, O‘zbekiston iqtisodiyoti o‘sib borayotgan, ichki va xorijiy investitsiyalarni jalb etish istagida 
bo‘lgan mamlakat sifatida soliq tizimini isloh qilish muhimligini e’tirof etdi. Ushbu islohotlar nafaqat daromadlarni 
yig‘ishni kuchaytirishga, balki biznesning o‘sishi, innovatsiyalar va barqaror rivojlanish uchun qulay muhit yara-
tishga qaratilgan.

A D A B I Y O T L A R  S H A R H I
Jo‘rayev (2005) fikricha, g‘arb iqtisodchilari soliq siyosati mustaqil tushuncha hisoblanmaydi. Ular soliq 

siyosati tushunchasiga fiskal siyosat tushunchasi orqali yondoshadilar. Fiskal siyosat esa davlatning o‘z daro-
madlari va xarajatlari bo‘yicha qaror qabul qilishi bo‘lib hisoblanadi - deb ta’kidlashadi.

Kene (1960), ingliz iqtisodchisi Keyns (1993) va boshqalarning ilmiy qarashlarida muhim o‘rin tutib kelgan. 
Ular davlat iqtisodiyotni tartiblashda soliq siyosatini yuritishning turli xil uslublari va yondoshuvlari haqida ko‘plab 
bahslar yuritgan, soliq siyosatining bosh maqsadi nimadan iborat bo‘lishi lozimligi ko‘rsatib berishda, ko‘proq, 
soliqlarni undirish masalalariga alohida e’tibor qaratgan.

Bayborodina (2010) “soliq islohotlari – soliq tizimini keng ko‘lamli qayta qurish va uni boshqarish mexa-
nizmini o‘zgartirish asosida soliq munosabatlarining cheklangan yoki tubdan o‘zgarishi sifatida” ta’riflaydi.

Mayburov (2007) “soliq islohoti soliq tizimini tubdan o‘zgartirishni davlat soliq siyosatining yangi mazmu-
niga moslashtirish” deb ta’kidlaydi.

Bogatirevaning (2014) fikricha, “soliq islohoti bu davlat soliq tizimidagi qonuniy ravishda belgilangan 
o‘zgarish, bu davlat soliq siyosati strategiyasini o‘zgartirishga asoslanadi. Shunday qilib, soliq siyosati taktikasi-
ning o‘zgarishi soliq islohotiga olib kelmaydi. Faqat soliq tizimiga tegishli amaldagi qonunchilikdagi o‘zgartish va 
qo‘shimchalar sifatida ko‘rib chiqiladi. Soliq siyosati strategiyasidagi o‘zgarishlar mamlakatda soliq islohotlarini 
amalga oshirish uchun asosdir.

Dementeva (1689) soliq siyosatini davlat iqtisodiy siyosatining in’ikosi ekanligini, u mustaqil ahamiyatga 
egaligi va soliqlarning ilmiy nazariyasiga asoslanishi lozimligini ta’kidlaydi. “Amalga oshirilayotgan soliq siyosa-
tining natijalari ko‘p jihatdan davlat o‘z iqtisodiy siyosatiga qanday tuzatishlar kiritishga majbur ekanligini, soliq 
tizimini qanday qurish kerakligini belgilaydi”.

Karp (2001) Soliq siyosati davlatning o‘rta va uzoq muddatli istiqboldagi umumiy moliyaviy siyosatining 
tarkibiy qismi bo‘lib, soliq sohasidagi davlat faoliyati konsepsiyasi, soliq mexanizmi, soliq tizimini boshqarish 
kabi tushunchalarni o‘z ichiga oladi.

Petrunin, Panov, Logunovalar (1995) esa, soliq siyosati va uning strategik mazmunini “soliq qonun-
chiligidagi korxonalarga soliq to‘lashdan qochish imkonini beruvchi bo‘shliqlarni aniqlashdan iborat” degan 
fikrni ilgari suradi.

Aronov, Kashinlar (2007) o‘zining tadqiqotida yesa, soliqlar va boshqa majburiy to‘lovlarning xorij va Ros-
siya Federatsiyasida undirish mexanizmini o‘rgangan holda soliq to‘lashdan bosh tortgan soliq to‘lovchilar bilan 
ishlash siyosati, ularning huquq va majburiyatlari, kelgusida har bir soliq to‘lovchi o‘z xohishi bilan soliq to‘lash 
majburiyati bo‘yicha amaliy tavsiyalarni ishlab chiqishgan hamda ushbu tavsiyalarni soliq va boshqa majburiy 
to‘lovlarni undirish sohasida qo‘llab uni isbotlashgan va bir qator amaliy choralarni amalga oshirishgan.

T A D Q I Q O T  M E T O D O L O G I YA S I
Ushbu maqolada qiyosiy tahlil hamda induksiya va deduksiya baholash usullaridan foydalanildi. Qiyosiy 

usuldan foydalanilib, tadbirkorlik subyektlarining barqarorlik reytinginiga doir ma’lumotlar va ularni tahlillar 
amalga oshirilib ilmiy xulosalar berildi.

T A H L I L  V A  N A T I J A L A R  M U H O K A M A S I
O‘zbekiston Respublikasi Prezidentining 2024-yil 23-yanvardagi “Tadbirkorlik subyektlarining barqarorlik 

reytingini joriy etish chora-tadbirlari to‘g‘risida”gi PQ-39-sonli qarori imzolandi. Mazkur qaror 2023-yil 18-avgust 
kuni o‘tkazilgan O‘zbekiston Respublikasi Prezidentining tadbirkorlar bilan ochiq muloqoti doirasida belgilangan 
ustuvor vazifalar ijrosini ta’minlash, shuningdek, soliqlarni o‘z vaqtida to‘lab, qonunchilik talablariga amal qilgan 
holda faoliyat yuritayotgan tadbirkorlik subyektlariga yanada qulay shart-sharoitlar yaratish va ularni rag‘bat-
lantirish maqsadida qabul qilindi.

Tadbirkorlik subyektlarining barqarorlik reytingi xorijiy davlatlarda qanay yo‘lga qo‘yilgan shuni o‘rganib 
chiqsak. Xususan, Qozog‘iston Respublikasi tajribasi quydagicha ishonchli hamkorlar reyestrida quydagilar 
nazarda tutilgan.

Reyestrni yuritilishidan ko‘zlangan maqsad:

■ Mahalliy va xorijiy tadbirkorlik subyektlarini mahalliy tadbirkorlik subyektlari orasidan hamkorlarni tan-
lash uchun zarur ma’lumotlar bilan ta’minlash orqali tadbirkorlik faoliyatini, shu jumladan tashqi iqtisodiy 
hamkorlikni rivojlantirish;

ko‘maklashish;

■ Ichki bozorda va xorijda mahalliy tadbirkorlik subyektlariga ishonchni oshirish.

Reyestrga to‘liq va ishonchli ma’lumotlarni taqdim etgan hamda mazkur Nizomda belgilangan mezonlarga 
javob beradigan barcha mulkchilik shaklidagi va tashkiliy-huquqiy shakldagi tadbirkorlik subyektlari kiritiladi. 
Shuningdek, tadbirkorlik subyektlarini reyestrga kiritish mezonlari mazkur nizomning ishonchlilik darajasini 
baholash metodikasi bilan belgilanadi.

Agar ushbu Nizomda belgilangan mezonlar bajarilgan bo‘lsa, tadbirkorlik subyektiga “Atameken” 
Qozog‘iston Respublikasi milliy palatasi a’zolariga ko‘rsatiladigan pullik xizmatlar ro‘yxati va qiymati 21-bandiga 
muvofiq pullik asosda tegishli sertifikat beriladi. Xizmat narxi bazaviy miqdorning 20 barobariga teng bo‘ladi.

Rossiya Federatsiyasi tajribasi esa iqtisodiy va moliyaviy imkoniyatlari ishonchli bo‘lgan tadbirkorlik sub-
yektlarining nodavlat reyestri yuritiladi. Mazkur reyestr 2023-yil 25-avgustda 51-sonli Rossiya Savdo-sanoat 
palatasi raisi Buyrug‘i bilan tasdiqlangan.

Reyestrga kiritilish shartlari:

● o‘z faoliyatini so‘nggi 3 yildan beri davom ettirayotgan bo‘lish;

● tashkilot haqida ishonchli ma’lumotlarni taqdim etish;

● qayta tashkil etish, tugatish va bankrotlik holatida bo‘lmaslik;

● soliqlar, yig‘imlar, va boshqa to‘lovlardan qarzdorlikni bo‘lmasligi;

● insofsiz yetkazib beruvchilar hamda pudratchilar reyestrida bo‘lmaslik;

● yil yakuniga ko‘ra, tashkilotning moliyaviy ahvoli “SSS – qoniqarsiz” holatda bo‘lmasligi;

● reyestrga kiritilish uchun to‘lanadigan bir martalik to‘lovni to‘lagan bo‘lishi kerak.

Belorusiya Respublikasi tajribasida ishonchli hamkorlar reytingi Belorus Savdo-sanoat palatasining 2019-
yil 30-dekabrdagi 91-sonli qarori bilan tashkil etilgan.

Reyestrga kirish shartlari quydagicha:

● kerakli hujjatlarni taqdim etilganligi, a’zolik va kirish badallarining to‘langanligi;

● tadbirkorlik faoliyatini amalga oshirayotganiga kamida 3 yil to‘lgan bo‘lishi;

● to‘liq shakllangan ustav fondiga ega bo‘lishi;

● qayta tashkil etish, tugatish yoki bankrotlik holatida bo‘lmasligi;

● davlatga to‘linishi kerak bo‘lgan soliq, yig‘imlar va boshqa to‘lovlardan qarzdorligi bo‘lmasligi;

● reyestrga kirish yuzasidan berilgan arizani ko‘rib chiqish muddati 30 kunni tashkil etadi.

● reyestrga kiritilgan tadbirkorlar 2 yil davomida mazkur reyestrda bo‘ladi.

Reyestrdan chiqish asoslari esa:

● sertifikat amal qilish muddatini tugaganligi;

● tadbirkorlik subyektini bankrotligi yoki tugatilganligi;

● tadbirkorlik subyekti tomonidan noto‘g‘ri va sohtalash-tirilgan ma’lumotlarni taqdim etilganligi;

● nizom talablariga rioya qilinmaganligidir.

Bizda esa Savdo-sanoat palatasi, Soliq qo‘mitasi, Iqtisodiyot va moliya vazirligi hamda Tadbirkorlik sub-
yektlarining huquqlari va qonuniy manfaatlarini himoya qilish bo‘yicha vakilning 2024-yil 1-fevraldan boshlab 
qonunchilik talablariga rioya etgan holda faoliyat yuritayotgan tadbirkorlik subyektlarini aniqlash va qo‘shimcha 
rag‘batlantirishni nazarda tutuvchi tadbirkorlik subyektlarining barqarorlik reytingini joriy etildi.

a) reyting doirasida tadbirkorlik subyektlari quyidagi toifalarga ajratiladi:

“AAA”, “AA” va “A” toifalar – yuqori barqarorlik reytingi;

“VVV”, “VV” va “V” toifalar – o‘rta barqarorlik reytingi;

“SSS”, “SS” va “S” toifalar – qoniqarli barqarorlik reytingi;

“D” toifa – quyi barqarorlik reytingi;

b) reyting Soliq qo‘mitasining “Tadbirkorlarning barqarorlik reytingi” elektron platformasida (keyingi o‘rin-
larda – platforma) idoralararo axborot almashinuvi vositasida avtomatik tarzda (onlayn) shakllantiriladi 
va Savdo-sanoat palatasining rasmiy veb-saytida e’lon qilib boriladi;

d) yuqori barqarorlik reytingidagi tadbirkorlik subyektlari O‘zbekiston Respublikasi Prezidenti huzuridagi 
Tadbirkorlikni qo‘llab-quvvatlash bo‘yicha jamoatchilik kengashi taklifiga asosan har yili 20-avgust Tad-
birkorlar kuni arafasida taqdirlash uchun davlat mukofotlari hamda “Faol tadbirkor” ko‘krak nishoniga 
tavsiya etiladi.

Bundan tashqari, yuqori barqarorlik reytingidagi tadbirkorlik subyektlari uchun quyidagi rag‘batlantirish 
choralari joriy etildi:

a) “AAA” toifadagi tadbirkorlik subyektlari faoliyatida soliq tekshiruvlari o‘tkazilmaydi (jinoiy ishlar doirasida 
o‘tkaziladigan tekshiruvlar bundan mustasno), shuningdek, ushbu toifadagi tadbirkorlik subyektlariga 
qo‘shilgan qiymat solig‘i summasi o‘rnini qoplash (qaytarish) bir kun muddatda tekshiruvlarsiz amalga 
oshiriladi;

b) 4 va 5-toifadagi tumanlarda faoliyat yuritayotgan “AA” va undan yuqori toifadagi tadbirkorlik subyekt-
lariga bo‘lib-bo‘lib to‘lash sharti bilan sotilgan davlat aktivlari va qishloq xo‘jaligiga mo‘ljallanmagan 
yer uchastkalari bo‘yicha dastlabki to‘lov summasi 35 foizdan kam bo‘lgan hollarda qolgan summaga 
Markaziy bankning asosiy stavkasi miqdorida yillik foizlar hisoblanmaydi hamda bo‘lib-bo‘lib to‘lash 
muddati miqdoridan qat’i nazar, 7 yil (teng ulushlarda) etib belgilanadi;

d) “A” va undan yuqori toifadagi tadbirkorlik subyektlariga:
● soliqlar bo‘yicha (qo‘shilgan qiymat solig‘i bundan mustasno) mavjud ortiqcha to‘lov summasini qay-

tarish uch kun muddatda amalga oshiriladi. Tovarlarni import qilishda va tovarlarni (xizmatlarni) realizat-
siya qilishda to‘lanadigan qo‘shilgan qiymat solig‘i summalarini o‘zaro hisobga olish tartibi tatbiq etiladi.

1-rasm: Tadbirkorlik subyektlarining barqarorlik reytingini aniqlash sxemasi1

Mazkur qarorning 4-bandida nazarda tutilgan rag‘batlantirish choralari davlat korxonalari hamda ustav 
kapitalida 50 foiz va undan ortiq miqdorda davlat ulushi mavjud bo‘lgan yuridik shaxslarga nisbatan tatbiq 
etilmaydi. 2024-yil 1-apreldan boshlab tadbirkorlik subyektlariga subsidiya, imtiyoz va preferensiyalar ularning 
reyting darajasidan kelib chiqqan holda joriy etildi.

1 Soliq qo‘mitasi ma’lumotlari asosida tayyorlangan.

2-rasm: Barqarorlik reytingi va reyting ballarini oshirish ko‘rsatkichi2

3-rasm: Yashirin iqtisodiyotni qisqartirish orqali soliq bazasini kengaytirish masalalari

2 Soliq qo‘mitasi ma’lumotlari asosida tayyorlangan.

4-rasm: Umumiy ovqatlanish korxonalari misolida3

5-rasm: Tadbirkorlik subyektlarining barqarorlik reytingi tendensiyasi4

Bundan tashqari, O‘zbekiston Respublikasi Vazirlar Mahkamasining 2024-yil 30-yanvardagi “Tadbirkorlik 
subyektlarining barqarorlik reytingini aniqlash tartibi to‘g‘risidagi nizomni tasdiqlash haqida”gi 55-sonli qarori 
tasdiqlandi.

3 Soliq qo‘mitasi ma’lumotlari asosida tayyorlangan.
4 Soliq qo‘mitasi ma’lumotlari asosida tayyorlangan.

6-rasm: Barqarorlik reytingi va reyting ballarini oshirish ko‘rsatma ma’lumoti5

Mazkur qaror bilan qonunchilik talablariga rioya etgan holda faoliyat yuritayotgan tadbirkorlik subyektla-
rini aniqlash va rag‘batlantirishni nazarda tutuvchi tadbirkorlik subyektlarining barqarorlik reytingi joriy etilgan-
ligi hamda reyting Vazirlar Mahkamasi huzuridagi Soliq qo‘mitasining “Tadbirkorlarning barqarorlik reytingi” 
elektron platformasida idoralararo axborot almashinuvi vositasida avtomatik tarzda shakllantirilishi va Savdo- 
sanoat palatasining rasmiy veb-saytida e’lon qilib borilishi belgilanganligi ma’lumot uchun qabul qilindi. Bundan 
tashqari qarorning 2-bandida reytingni shakllantirish, tadbirkorlik subyektlarining faoliyatini baholash mezon-
lari, davriyligi va metodikasi hamda reytingni e’lon qilish tartibini nazarda tutuvchi Tadbirkorlik subyektlarining 
barqarorlik reytingini aniqlash tartibi to‘g‘risidagi nizom ilovaga muvofiq tasdiqlandi.

7-rasm: Tadbirkorlik subyektining barqarorlik reytingining tahliliy ma’lumotlari

5 Soliq qo‘mitasi ma’lumotlari asosida tayyorlangan.

Asta-sekin, insofli tadbirkorlar uchun imtiyozlar ro‘yxati kengayadi. Kelgusida, shuningdek, tadbirkorlik 
faoliyatini rag‘batlantirish uchun yaxlitlik reytingini asos sifatida tadbirkorlik sohasini tartibga solishga mas’ul 
bo‘lgan boshqa vazirlik va idoralar ham qo‘llashi rejalashtirilgan.

Tadbirkorlik subyektlarining yaxlitlik reytingi Iqtisodiyot va moliya vazirligi huzuridagi Soliq qo‘mitasi 
tomonidan ishlab chiqilgan dasturiy mahsulot asosida avtomatik tarzda shakllantiriladi.

Reyting tadbirkorlik subyektining soliq qonunchiligi talablariga rioya etishi, moliyaviy barqarorlik va tad-
birkorlik tajribasining umumiy natijalarini o‘z ichiga olgan mezonlar asosida 100 balllik reyting tizimi bo‘yicha 
tuziladi. Shuningdek, ushbu reyting tadbirkorlik subyektlariga o‘zlarining halolligini baholash va soliq organlari 
ularning faoliyatini qanday baholayotganini bilish, shuningdek, kontragentlari haqida ma’lumot olish imkonini 
beradi.

X U L O S A  V A  T A K L I F L A R
Yuqoridagilardan kelib chiqib, yashirin iqtisodiyotni qisqartirishda tegishli vazirlik va idoralar bilan hamkor-

likda ishlarni tashkil etish choralarini ko‘rish yuzasidan quydagi takliflarni berishimiz mumkin. Xalqaro moliya 
institutlari hamkorligida “Soliq xavflarini boshqarish” (CRM) tizimini joriy qilish. Teng raqobat muhitini yaratish 
va soliq to‘lashdan bo‘yin tovlash holatlarining oldini olish chora-tadbirlarini davom ettirish, shu jumladan soliq 
to‘lamaslik xavfi yuqori bo‘lgan soliq to‘lovchilari uchun qo‘shimcha cheklovlar o‘rnatish tizimini joriy qilish kerak.

